
қамтамасыз етеді жəне айналмалы экономикадағы туризм тұрақты экономикалық дамудың 

маңызды құраушысына айналады.   

Туризм - бұл əлемдік индустрияның құлдырауды білмейтін салаларының бірі. Елдегі 

туризмді дамыту – сол елдің экономикасын дамыту, сондай-ақ, сол елдің тілін, дінін, салт-

дəстүрін əлемге танытудың бір амалы.  

Туризмді дамытуда экономикалық факторлар да маңызды рөл атқарады. Ел 

экономикасы дамыған кезде, туризм де (ішкі жəне халықаралық) жақсы дамиды, себебі 

көлік, туристерді орналастыру жəне тамақтандыру құралдары, инфрақұрылым, қазіргі 

заманғы технологиялар, сондай-ақ халықтың əл-ауқатының деңгейі айтарлықтай 

жоғарылайды [1]. 

Нарықтық экономикадағы Нұр-Сұлтан қаласына келер болсақ,  Нұр-Сұлтан қаласы – 

Қазақстан Республикасының астанасы. Қалада 4 театр, 23 кітапхана, 6 мұражай, 7 ойын 

сауықтыру мекемелері, 25 спорт-сауықтыру кешендері бар. Статистикаға сенер болсақ, 

қалаға жылына 50.000 туристтер келеді. 2017 жылғы EXPO халықаралық көрмесінде үш есе 

көп туристтер келген деп тіркелген [2]. Бүгінгі заман қаласы - өзін қоршаған экономикалық 

кеңістікпен жəне табиғи ортамен алуан түрлі экономикалық—географиялық қарым-

қатынастағы, демографиялық жолмен қалыптасатын, əлеуметтік—экономикалық күрделі 

жаратылыс.  

Бүгін де Алматы, Шығыс Қазақстан, Қарағанды, Оңтүстік Қазақстан 

облыстарындағы, сондай-ақ, Нұр-Сұлтан қалаларындағы туристік орталықтар дамыған 

болып табылады. Осы облыстардың жəне қалалардың туристік ұйымдары жыл сайын 

туристтердің жəне экскурсанттардың  87% пайызына дейін қызмет көрсете алады.  

Қазіргі уақытта қаланы динамикалық жəне органикалық элемент ретінде терең 

зерделеу тек маркетинг пен өндіріс үшін ғана емес, тұрғындар тұрмысын ұйымдастыру, 

кəсіпорындар мен инфрақұрылымның тиімділігін арттыру үшін де маңызды. Классикалық 

түсінік бойынша қала өркениеттік дамудағы материалдық, əлеуметтік, саяси жəне күрделі 

мəдени өнім болып саналады. 

Қазақстанның мемлекеттік бағдарламаларында, Елбасы Жолдаулары мен 

баяндамаларында туризм индустриясын дамыту, табиғи жəне тарихи ерекшеліктерін тиімді 

пайдалану, сол арқылы түсетін табыс пен ашылатын жұмыс орындарын көбейту туралы жиі 

айтылып келеді. Оған көлемді имидждік жəне стратегиялық маңызды шаралар өз септігін 

тигізіп отырды.  

Нұр-Сұлтанға келетін болсақ, қала тұрғындарының 60 пайызға жуығы кəсіпкер 

екендігін ескеретін болсақ, қала MICE туристік бағытта дамып келеді. Бас қала ендігі кезекте 

инвестициялық тартымды орталық, бизнеске қолайлы, туристердің қаласына да айналуды 

көздейді [2]. Төменде көрсетілген кестеге көз жүгіртсек, кіру туризмінің статистикасын 

көруге болады. Туристтерді елордамызда қандай демалыс түрлері қызықтыратынын, 

олардың келу себептерін төмендегі кестеден табуға болады (кесте 2). 

 

Кесте 2 – Мақсаттары бойынша кіру туризмін бөлу 

 
 

Екінші кестеден көріп тұрғанымыздай, Нұр-Сұлтан қаласына ТМД елдері, Қытай 

жəне Германия елдерінен туристтер ағымы басым. Туристтердің басты мақсаты – іскерлік-

кəсіби жəне демалыс екендігін де көруге болады [2]. 

Қорытындылай келе, қалалық туристік өнім – туризм мен демалудың əртүрлі 

түрлерінің элементтерін үйлестіретін кешенді, əртараптандырылған ұсыныс болып 

табылады. Қазіргі заманғы техника мен технологияларды дамыту жағдайында мұндай даму 

табиғи ресурстарды талап етпейді, ал бұл қалалық туризмнің мүмкіндіктерін кеңейтеді. 

Жалпы, қалалық туристік өнімнің тұтынушысы-қалаға конференцияға немесе семинарға 

қатысу үшін не іскерлік мақсатта келетін турист.  

Инновация дегеніміз – кез-келген салада технологиялардың көмегімен жаңашылдық 

еңгізу. Бұндай өзгерістер елдің дамуына, оның экономикалық дамуына зор ықпал етеді. 

Инновация –зияткерлік қызметтің, қиялдың, шығармашылықтың жəне қоғамның дамуының 

нəтижесі. Инновациялық өнім нарыққа жаңа пайдалы қасиеттері бар жаңа дүние түрінде 

шығарылады. Инновациялар пайдаланушылық сапаны жақсартады, себебі олар өмір сүруді 

жеңілдетеді. Туризм саласындағы пайдасына келер болсақ: электрондық карталар, интернет-

банкинг, 3D-басып шығару немесе электрондық сайттар – бұл міндеттерді жылдам, тиімді 

жəне оңай шешетін инновациялардың мысалдары.  Бұндай озық технологияларды еңгізу 

жəне оған деген сұраныс туризм саласын да байқалады [1].  

Туризм – елдің экономикасымен тығыз байланысты салалардың бірі. Тіпті, ДТҰ-ның 

рəсімдемесіне сəйкес, елге көп мөлшердегі табыс əкелетін салалардың үштігіне туризм 

саласы да енеді, тіпті кей елдерде туризм – басты табыс көзі. Сондай-ақ, бұл сала кең 

ауқымды десек те болады. Себебі, ол қонақжайлылық индустриясымен, транспортпен, 

спортпен жəне мейрамхана ісімен де тығыз байланысты [2].   

Экономиканың қандай да бір саласының табысты дамуы көбінесе ғылым мен 

техникалық-технологиялық саланың сапасына ғана емес, экономикалық жəне əлеуметтік 

қайта құрулармен  тығыз байланысты болып жатқан кезең-кезеңімен жүргізілетін 

инновациялық процестерге байланысты. Туризмдегі инновациялар – бұл жаңа туристік 

маршруттарды, жобаларды жəне т.б. жасау, оларды еңгізу халықтың жұмыспен қамтылуын 

арттыруға, оның кірісінің өсуін қамтамасыз етуге мүмкіндік береді. Инновацияларды 

кешенді игерудің үрдістері мен заңдылықтарын зерттеу, оң нəтижелерді жоспарлау жəне 

оларды басқару - ең алдымен жаңалықтарды жіктеумен байланысты туризм саласындағы 

күрделі əдіснамалық проблема. Туризмдегі инновацияларды сапалы жаңалығы бар жəне 

өңірде саланың тұрақты жұмыс істеуі мен дамуын қамтамасыз ететін оң ілгерілеуге əкелетін 

жүйелі іс-шаралар ретінде қарастыру қажет. Мəселен, алдымен елеулі пайда əкелмейтін 

туристік жобаларды құру жəне іске асыру идеясы туризмді дамытуға түрткі болады жəне сол 

арқылы қосымша жұмыс орындарын құруға жəне халықтың табысының өсуіне белсенді 

ықпал ете алады. Алайда, жаңа туристік тəжірибеге демографиялық өзгерістер (халықтың 

қартаюы), өмір сүру стилі, жұмыс сипаты, демалыс жиілігі мен ұзақтығы сияқты факторлар 

əсер етеді. Адамдар жаңа жəне стандартты емес саяхаттарға ұмтылады. Олардың өсіп келе 

жатқан талғампаздығы, жаңа қажеттіліктер туристік бизнесті ынталандырады, инновациялар 

мен жаңалықтарға итермелейді. Инновациялық туристік өнімдердің көпшілігі нарықтық 

кеңістікте өз қуыстары бар (мысалы, экологиялық, шытырман оқиғалы, экстремалды 

туризм). Инновациялық өнімдер пайда болған мəдени-танымдық туризм де тұрақты танымал 

[3]. 

Инновациялық дамуды туризм саласымен, соның ішінде, қонақжайлылық 

